Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1268-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ՎԵՐԱԲԵՐՅԱԼ
 
	                            Տարածքային կառավարման և ենթակառուցվածքների նախարարություն
	                31․05․2023թ․

	
	       N ԳՍ//16004-2023

	Առաջարկություններ և դիտողություններ  չկան։
	

	Ֆինանսների նախարարություն   
	                01․06․2023թ․

	
	         N 01/34-1/10777-2023 

	դիտողություններ և առաջարկություններ չկան։
	

	Ազգային անվտանգության ծառայություն
	01․06․2023թ. 

	
	             N 11/848

	Որոշման նախագծի 1-կետի 3-րդ ենթակետի «բ» պարբերությունում և հավելվածով խմբագրվող ձևերում անհրաժեշտ է նշել «Հայաստանի Հանրապետություն» բառերը հայերենով և անգլերենով՝ օտարերկյա պետություններում համապատասխան կնիքն ու դրոշմակնիքները նույնականացնելու խնդրից խուսափելու նպատակով։
	Ընդունվել է։

	Արտաքին գործերի նախարարություն
	08․06․2023թ. 

	
	         N 1108-1/30055-23

	դիտողություններ և առաջարկություններ չկան։
	

	                                          Արդարադատության  նախարարություն
	               27․06․2023թ․

	
	            N /27․3/30951

	1. «Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի «որոշման» բառից հետո անհրաժեշտ է լրացնել «(այսուհետ՝ Որոշում)» բառերը:

2. Նախագծի 1-ին կետի 1-ին ենթակետի «Ներքին գործերի» բառերից առաջ անհրաժեշտ է լրացնել «Հայաստանի Հանրապետության» բառերը: Նույն դիտարկումը վերաբերում է Նախագծի 1-ին կետի 3-րդ ենթակետի ա. պարբերությանը:

3. Նախագծի 1-ին կետի 3-րդ ենթակետի բ. պարբերությամբ նոր խմբագրությամբ շարադրվող 3-րդ կետի «Սույն կարգով» բառերն անհրաժեշտ է վերանայել, քանի որ Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշմամբ (այսուհետ՝ Որոշում) հաստատված Հավելված N 5-ով մուտքի վիզա տրամադրելու իրավածություն ունեցող մարմիններ նախատեսված չեն: 

4. Նախագծի 1-ին կետի 3-րդ ենթակետի ա. պարբերությամբ նախատեսվում է Որոշմամբ հաստատված N 3 հավելվածի 1-ին կետի «Հայաստանի Հանրապետության ոստիկանության անձնագրային և վիզաների վարչության կամ դրա համապատասխան ստորաբաժանումների (այսուհետ` անձնագրային և վիզաների վարչություն)» բառերը փոխարինել «Ներքին գործերի նախարարության միգրացիայի և քաղաքացիության ծառայության (այսուհետ՝ Ծառայություն)» բառերով:

Վերոգրյալի հետ մեկ տեղ Նախագծի 1-ին կետի 2-րդ ենթակետով Որոշմամբ հաստատված 2-րդ, 3-րդ և 5-րդ հավելվածներում «անձնագրային և վիզաների վարչություն» բառերը և դրանց համապատասխան հոլովաձևերը նախատեսվում է փոխարինել «Ծառայություն» բառով և դրանց համապատասխան հոլովաձևերով։

Նշվածը հաշվի առնելով՝ անհրաժեշտ է Նախագծի 1-ին կետի 3-րդ ենթակետի ա. պարբերության կարգավորումը վերանայել՝ պաշտոնական ինկորպորացիայի ժամանակ խնդիրներից խուսափելու նպատակով:

Նույն դիտարկումը վերաբերում է Նախագծի 1-ին կետի մյուս 3-րդ ենթակետի ա. պարբերությանը:
5. Նախագծի համարակալումն անհրաժեշտ է վերանայել, քանի որ Նախագծի 1-ին կետում երկու 3-րդ ենթակետ է նշված:
6. Նախագծի Հավելվածի ձև 4-ի և ձև 6-ի դրոշմակնիքները սահմանվում են 55 x 40 մմ չափսերով, մինչդեռ Որոշման Հավելված N 3-ի 5-րդ և 7-րդ կետերով դրոշմակնիքները սահմանված են 55 x 35 մմ չափսերով: Նշվածը հաշվի առնելով՝ անհրաժեշտ է Նախագծի Հավելվածի ձև 4-ը և ձև 6-ը համապատասխանեցնել Որոշման Հավելված N 3-ի կարգավորումներին:


	1․ Ընդունվել է։
2․ Ընդունվել է։
3․ Ընդունվել է։
4․ Չի ընդունվել։

Հաշվի առնելով, որ ՀՀ տարածքում մուտքի արտոնագիր տրվում է միայն Անձնագրային և վիզաների վարչության կողմից /ԱՎՎ տարածքային ստորաբաժանումների կողմից մուտքի արտոնագիր չի տրվում, իսկ ՀՀ պետական սահմանի անցման կետերում մուտքի վիզայի տրամադրումը վերապահվել է Ազգային անվտանգության ծառայությանը/, ուստի  Նախագծի 1-ին կետի 3-րդ ենթակետի «ա» պարբերության կարգավորումը վերանայելու անհրաժեշտությունը բացակայում է։ Նշվածով պայմանավորված էլ Նախագծում «Հայաստանի Հանրապետության ոստիկանության անձնագրային և վիզաների վարչության կամ դրա համապատասխան ստորաբաժանումների (այսուհետ` անձնագրային և վիզաների վարչություն)» բառերն առաջարկվում է փոխարինել «Հայաստանի Հանրապետության ներքին գործերի նախարարության միգրացիայի և քաղաքացիության ծառայության (այսուհետ՝ Ծառայություն)» բառերով։

Ինչ վերաբերում է նույն դիտարկմանը՝ Նախագծի 1-ին կետի մյուս 3-րդ ենթակետի «ա» պարբերության մասով, ապա այս դեպքում առաջարկվել է «անձնագրային և վիզաների վարչություն» բառերը փոխարինել «Հայաստանի Հանրապետության ազգային անվտանգության ծառայություն» բառերով, քանի որ մուտքի վիզա
ստացած և մուտքի վիզայի ժամկետը երկարաձգած օտարերկրացու տվյալները մուտքագրվում են սահմանային էլեկտրոնային կառավարման տեղեկատվական համակարգ, որը համաձայն ՀՀ կառավարության 2006թ․ հունիսի 22-ի N 884-Ն որոշման շահագործվում է ազգային անվտանգության ծառայության կողմից։
5․ Ընդունվել է։
6․ Ընդունվել է։

	                                                     ՀՀ վարչապետի աշխատակազմ

                                                     Պետաիրավական վարչություն
	        18․07․2023թ․

	
	       N 02/10․3/24552-2023

	1․ Ներկայացված նախագծով նախատեսվում է, որ մուտքի վիզա տրամադրելու իրավասություն ունեցող մարմինները ՀՀ մուտքի վիզա 
ստացած և մուտքի վիզայի ժամկետը երկարաձգած օտարերկրացիների տվյալների բանկից՝ պահանջագրերի հիման վրա օրենքով նախատեսված դեպքերում և կարգով ՀՀ մուտքի վիզա ստացած և մուտքի վիզայի ժամկետը երկարաձգած օտարերկրացիների մասին տեղեկություններ են տրամադրում իրավասու մարմիններին:  Պարզ չէ, թե ում կողմից է որոշվելու կամ ինչ ակտով են որոշակիացվելու իրավասու մարմինները:
2. Նախատեսվում է նաև ՀՀ մուտքի վիզա ստացած, մուտքի վիզայի ժամկետը երկարաձգած օտարերկրացիների տվյալների բանկի վարման իրավասությունը վերապահել Ազգային անվտանգության ծառայությանը: Մինչդեռ, այս համատեքստում հիշատակման արժանի է «Օտարերկրացիների մասին» ՀՀ օրենքով ամրագրված կարգավորումն առ այն, որ մուտքի վիզա ստացած անձանց տվյալների բանկը վարում է միգրացիայի և քաղաքացիության բնագավառում պետական կառավարման լիազոր մարմինը:

	Ընդունվել է։
2․  Ընդունվել է։



            ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
